
曹魏時始置南帶方郡〈今南原府〉故云。帶方之南海水千里曰瀚海〈後漢建安中以馬韓南荒地為帶方郡。倭韓遂屬。是也〉。

通典云。渤海。本栗未靺鞨。至其酋柞榮立國。自號震旦。先天中〈玄宗王子〉始去靺鞨號。專稱渤海開元七年〈己未〉柞榮死。諡為高王。世子襲立。明皇賜典冊襲王。私改年號。遂為海東盛國。地有五京。十五府。六十二州。後唐天成初。契丹攻破之。其後為丹所制〈三國史云。儀鳳三年。高宗戊寅。高麗殘孽類聚。北依太伯山下。國號渤海。開元二十年間。明皇遣將討之。又聖德王三十二年。玄宗甲戌。渤海靺鞨越海侵唐之登州。玄宗討之。又新羅古記云。高麗舊將柞榮。姓大氏。聚殘兵。立國於大伯山南。國號渤海。按上諸文。渤海乃靺〉

